
ОшМУнун атуулдук стипендиясын ыйгаруу үчүн өткөрүлүүчү «ОшМУнун мыкты студенти» конкурсу жөнүндө 

ЖОБО

1. Жалпы жоболор
1. Ош мамлекеттик университетиндеги окутуунун күндүзгү формасынын студенттерине ОшМУнун атуулдук стипендиясын дайындоо жөнүндө ушул жобо (мындан ары - Жобо) шыктуу жаштарга финансылык колдоо көрсөтүү максатында иштелип чыккан.
2. Жобо ОшМУда жогорку кесиптик билим берүү программасы боюнча  окутуунун күндүзгү формасында окуган Кыргыз Республикасынын жарандарына - студенттерге ОшМУнун атуулдук стипендиясын (мындан ары - стипендия) дайындоонун тартибин белгилейт.
2. Конкурсту өткөрүүнүн тартиби жана мөөнөтү 
3.  Конкурс 2 этапта өтөт:

1 - этап: факультеттик деңгээлде болот;

2 - этап: университеттик деңгээлде уюштуруу;
4. Конкурстун жеңүүчүлөрү төмөнкү номинациялар боюнча бааланат жана тандалат:

· Окуудагы жетишкендиктери, логикасы жана сабаттуулугу;

· Илимий изилдөөдөгү жетишкендиктери;

· Ойлоп табуучулук, жаратмандык жана чыгармачылык потенциалы; 

· Коомдук жана социалдык жоопкерчилиги, лидердик потенциалы, уюштуруучулук сапаты, студенттик өзүн өзү башкаруу.

5. Конкурс бир жылдык окуу жылынын жыйынтыгы боюнча февраль жана март айларында өткөрүлөт.

6. Аталган номинациялар боюнча конкурстун биринчи этабы учурдагы жылдын 1-февралынан 28-февралына чейин уюштурулат.

7. Конкурстун экинчи этабы 11-мартка чейин уюштурулуп жыйынтыгы чыгарылат. 

8. Конкурска катышуучуларды факультеттер (факультеттин окумуштуулар кеңеши) 3 студентке чейин сунуштай алышат. Эгерде факультетте конкурстун жүрүшүндө конфликтик жагдай жаралса студенттер жекече арызы менен конкурстун түздөн түз экинчи этабына катыша алышат .
9. Конкурстун катышуучулары конкурстук документтерин ушул жобонун негизинде бекитилген тизмеге ылайык даярдашат (1-2 - тиркеме).

10. Конкурстун жеңүүчүлөрү жөнүндөгү чечимди кабыл алуу үчүн ректордун буйругунун негизинде Конкурстук Кеңеш түзүлөт.

3. Конкурсту уюштуруучулар
11. Конкурстун биринчи этабын уюштуруучулар болуп:

· Кафедра башчылары жана факультеттердин декандары (декандын орун басарлары);

· студенттик жаштар комитети;

· студенттик клубдар; 

· студенттик омбудсмен;

· спорттук клубдар;

· дене тарбия кафедралары;

· ЖОЖдун администрациясы (ректорат).

12. Экинчи этапта уюштуруучулар катары ректордун буйругу менен түзүлгөн Конкурстук кеңеш жана окуу-информациялык департаменти эсептелет.
4. Конкурска катышуунун талаптары
13. Конкурска өздөрүнүн ишмердүүлүгүндө алгылыктуу жөндөмдүүлүктөрүн көрсөтүп, белгилүү ийгиликтерге жетишкен Ош МУнун студенттери катыша алышат. 
14.Конкурстук материалдар алгач студенттер тарабынан факультеттердин деканаттарына (декандын тарбия иштери боюнча орун басарына) тапшырылуусу керек.

15. Конкурска ОшМУнун күндүзгү бөлүмдөрүнүн 3-6 – курстарында  “эң жакшы” бааларга окуган  же GPI 3,8 ден жогору болгон студенттер катыша алышат.

16. Конкурстун биринчи этабына катышкан ар бир конкурсант уюштуруу комиссиясына төмөнкү документтерди тапшыруу керек:

– Конкурска катышууга арыз (1-тиркеме);
- Өзү жөнүндө жана тандап алган кесиби боюнча илимий-популярдык эссе (ОшМУнун Антиплагиат Про программасынан 80% оң жыйынтыкты көрсөтүүсү зарыл);
– Факультеттин Окумуштуулар кеңешинин конкурска сунуштоо боюнча чечиминин көчүрмөсү;

– Окуудагы жетишүүсү боюнча маалымат (зачеттук китепченин көчүрмөсү же транскрипт);

– Басмадан чыккан макалаларынын тизмеси (илимий конференциялардагы докладдары, докладдардын тезистери, макалалары); 
· Ойлоп табуу патенттеринин копиялары жана пайдалуу моделдер, ЭЭМ үчүн түзүлгөн программаларга күбөлүк;

– Конкурста сунушталган номинациялар боюнча жетишкендиктерин тастыктоочу (ар бир багыт боюнча 5 тен ашпаган) документтер (конкурс, мелдеш жана олимпиадаларга катышкандыгын, жеңгендигин тастыктоочу дипломдордун, сертификаттардын, грамоталардын, башка сыйлыктардын көчүрмөлөрү);

–Ички жана башка ар түрдүү гранттар, чарбалык келишимдер  боюнча илим изилдөө жана башка жумуштарга  катышкандыгын тастыктоочу документтердин көчүрмөсү.

17. Конкурсанттын жетишкендиктерин тастыктоочу документтердин түп нускалары талаш суроолор пайда болгон учурда талап кылынат.
6. Конкурстук материалдарды экспертизалоо. Конкурстун жыйынтыгын чыгаруу
18. Конкурстук материалдарды экспертизациялоодогу негизги маселе катары алардын талаптарга жооп беришин комплекстүү баалоо, ошондой эле окуудагы, илимий изилдөө иштериндеги жыйынтыктарынын маанилүүлүгүн баалоо эсептелет.

19. Экспертизанын процедурасы эки этаптан турат.

20. Биринчи этаптын максаты – конкурска катышуучу материалдардын минималдык талаптарга жооп беришин текшерип чыгуу жана конкурска толук катышууга уруксат берүү болуп эсептелет. Биринчи этапта факультет (институт) декандын төрагалыгы менен түзүлгөн комиссиянын жардамында мыкты студентти аныктайт.

21. Конкурстун баалоо системасы 2-тиркеме аркылуу жүргүзүлөт.

22. Факультеттеги комиссия мыкты рейтингдүү конкурсанттарды иргеп, ректордун буйругунда талап кылынган мөөнөттө катышуучулардын документтерин Конкурстук кеңештин жооптуу катчысына жиберет. 

23. Конкурстук кеңеш конкурсаннттарды баалоодо керек учурунда тиешелүү багыттагы көз карандысыз эксперттердин кызматтарын пайдаланышат.

24. Экинчи этапта Конкурстук кеңеш тарабынан катышуучулардын ичинен топтогон баллдарын кайрадан тизүү жолу менен жеңүүчүлөр аныкталат.

25. Эң жогорку балл алган  10 студент жеңүүчү деп табылат.
7. Конкурстун сыйлоо этабы
26. Конкурстун ар бир жеңүүчүсүнө айына 7000 сомдон стипендия чегерилет жана бир жылдык жалпы суммасы 84 000 сом болот.

27. Конкурстун жылдык жалпы сыйлык фонду 840 000 сомду түзөт.

28. Кийинки окуу жылдардын жыйынтыктары менен өткөрүлүүчү конкурстардын сыйлык фонддору жана конкурстун жеңүүчүлөрүнө (студенттерге) чегерилүүчү стипендиянын суммалары конкурстун демөөрчүлөрүнүн чечимине ылайык өзгөртүлүп турат.

25. Конкурстун жеңүүчүлөрүн сыйлоо аземи университеттин Окумуштуулар кеңешинин алдында ар бир жеңүүчү жөнүндө документалдуу видео роликтерди көрсөтүү менен өтөт.

Тиркемелер

1-тиркеме
«ОшМУнун эң мыкты студенти»

конкурсуна катышуу үчүн

өтүнүч кат
Cтуденттин ФАА ____________________________________________

Факультет, адистик, курс, тайпа _____________________________________

_______________________________________________________________

Жашаган дареги, телефон, e-mail ___________________________________

_______________________________________________________________

паспорту ____________________________________________________

Мени “ОшМУнун эң мыкты студенти” конкурсуна катышууга уруксат берүүңүздөрдү суранам.

____________________




_________________           арыз жазган датасы                                                                                                                    студенттин кол тамгасы
Конкурстук комиссиянын чечими _______________________________

_________________________________________________________________________________________________________________________________________________________________________________________________________________________________________________________

Комиссия мүчөлөрүнүн кол тамгалары: _____________

                                                _____________

                                                _____________

                                                _____________

                                                _____________

Дата: ___________
	 
	 
	2-тиркеме


Баалоо системасы

	№
	Баалоо критерийлери
	Баллдар

	1
	Окуудагы жетишкендиктери, логикасы жана сабаттуулугу;
	40ка чейин

	2
	Илимий изилдөөдөгү жетишкендиктери;
	20га чейин

	3
	Ойлоп табуучулук, жаратмандык жана чыгармачылык потенциалы; 
	20га чейин

	4
	Коомдук жана социалдык жоопкерчилиги, лидердик потенциалы, уюштуруучулук сапаты, студенттик өзүн өзү башкаруу.
	20го чейин

	 
	Жыйынтыгы:
	100


End_nocompare

